
Қазақ әдебиетін насихаттау, тарихи-мәдени және рухани мұрамызды сақтау, жастарды отаншылдыққа, өнегелілікке тәрбиелеу, сондай-ақ, оқырмандарды әдеби-көркем кітаптарды оқуға, кітапханаға тартуға бағытталған «Бір ел – бір кітап 2015» акциясына, академик Ғарифолла Есімнің төрағалығымен өткен ұйымдастыру комитетінің отырысында оқырмандардың    ең көп дауыс жинауына байланысты, 2015 жыл кітабы  болып көрнекті жазушы Ілияс Есенберлиннің «Көшпенділер» трилогиясы  таңдалып алынды.

Ілияс Есенберлин- қазақ халқының сан ғасырғы тарихын көркем тілмен бейнелеп, қазақ елінің әдебиеті  мен мәдениетіне өлшеусіз үлес қосқан үздік қаламгер. Жарты әлемге аты мәшһүр “Көшпенділер” трилогиясы ел президенті  Н.Назарбаевтың сөзімен айтқанда, «жалпы таралымы үш миллион данамен елу реттен аса шығарылып, қазірдің өзінде отыз тілге аударылған».

Жазушының «Көшпенділер» трилогиясыныңдағы кейіпкерлері - негізінен,
тарихи
тұлғалар, Шыңғысхан дәуірінен басталып  Кенесарымен  аяқталатын қазақ мемлекетінің бастау көзі мен қиын-қыстаулы тағдыр-талайының басында тұрған хандар тізбегі, ел мұңы мен арман-тілегінің хабаршысы – ақын-жыраулар, ел мен жер үшін, ұрпақ болашағы үшін жан аямай шайқасып, Отанын қорғай білген арыстан жүрек, атан жілік батырлар.
Бұлар – ел есінде аттары жатталып, тарихта қалған, өмірде болған тұлғалар.Атап айтсақ: Алмас қылыш романында - Әбілқайыр хан , Жәнібек хан, Керей хан, Жанталас романында - Қасым хан, Хақназар хан, Абылай хан, Бұқар жырау, Қаһар романында - Асан қайғы, Қазтуған, Кенесары хан, Ағыбай батыр сияқты тарихи,аты аңызға айналған тұлғалар басты кейіпкерлер болып табылады.
Трилогия — хронологиялық жүйеге құрылған, қазақы шежірелік сипатты бойына жинақтаған тарихи шығарма. Трилогия жөнінде кезінде  терең зерттеулер жүргізген қазақ ғалымдары:  Р.Бердібаев пен Ш.Елеукеновтың еңбектерінде  «роман хроника» деп анықтама берілген.   Ондағы баяндалатын оқиғалар негізінен тарихи жүйемен дамып, өрбіп отырады. 
Ең бастысы, Ілияс Есенберлин — бүгінгі және кешегі күннің үздік туындысы - «Көшпенділер» трилогиясының  тудырушысы. 
Осыған орай, М.Х. Дулати атындағы Тараз мемлекеттік университетінің кітапханалық – ақпараттық орталығқ аты әлемге мәшһүр жазушы  Ілияс Есенберлиннің барлық шығармаларын қалың оқырмандар арасында насихаттау мақсатында кітап көрмелері, оқырмандар конференциясы, әдеби кештер, кітапханалық анонс, әдеби клуб отырыстары, пікірталастар, оқу марафондары және т.б. көптеген мазмұнды әрі қызықты шаралар ұйымдастырады.

Сіздерді, көрнекті жазушы Ілияс Есенберлиннің «Көшпенділер» атты трилогиясын оқуға, «Бір ел – бір кітап» республикалық акциясы аясында кітапханалық – ақпараттық орталығына қарасты кітапхана-бөлімшелерінде өткізілетін шараларға белсене қатысуға,  рухани нәр, тәлімдік  тәрбие беретін баға жетпес  мәдени мұра көркем әдеби шығармаларды бірге  оқып, ой бөлісуге шақырамы

